
BentaraNoa Getxoko Udaleko Komunikazio, Herritarren Arreta, Gardentasun eta Herritarren
Partaidetzarako arloak bultzatu duen prozesu parte-hartzailea da eta horren helburua Andra Mari
auzoan dagoen eta gaur egun erabiltzen ez den “Benta” eraikina erabiltzeko proposamen berriak
gehitzea da.

Prozesuak iraun duen lau hilabeteetan, 95 lagunek higiezinaren etorkizunaren inguruko ekarpenak
egin dituzte. Haiekin harremanetan jartzeko arlo analogikoa eta digitala uztartu dituzte.
Proposamenean arreta jartzeko, entzuteko eta ulertzeko, parte hartzeko eta beren ideiak
kontatzeko, BentaraNoa jardunaldia diseinatzen laguntzeko eta bertan parte hartzeko eskatu diegu.
Eta hala egin dute. Kolektibo horrek, gutxi gorabehera, 200 ideia eta gako sortu ditu, eta horiek jaso
eta ordenatu egin ditugu.

Era berean, auzoko errealitatearekin konektatuta dauden bost lagunek BentaraNoa jardunaldia
diseinatzen lagundu dute. Topaketa horrek ekipamendu horren etorkizunaren inguruan beste
batzuekin batera pentsatzeko gonbidapena onartu zuten 60 pertsona baino gehiago bildu zituen.

Elkarrizketetan parte hartutako duten pertsonek erabilera anitzeko espazio bat eraikitzeari buruz
aritu dira. Espazio horrek integratzailea eta belaunaldien artekoa izan behar du, askotariko
konbinazioak bilatu behar dira, malgua izan behar du eta aukera eman behar du ezagutza partekatu
eta esperientziak trukatzeko. Auzoaren nortasunaren Aabardurak ere jaso behar ditu, batez ere
euskara eta lehen sektorearekiko harremana. Baliabidea biltzeko erakargarria izan dadin, barra
mantendu eta jarduerak antolatu beharko ditu (beti ikuspegi sozialetik). “Benta” berriro irekitzea
auzoa suspertzeko aurrerapausoa izan daiteke.

Proposamenen bideragarritasuna ikuspegi teknikotik egiaztatu beharko da eta eraikinaren
egokitzapena dagokion aurrekontu-saila onartzearen mende egongo da. Honako hauek dira
prozesuan jasotako proposamenetatik eratorritako ideiak:

1. BEHEKO SOLAIRUA sartzeko eta harrera egiteko eremua da; erakusketak, emanaldiak,
hitzaldiak, ikus-entzunezkoak eta abar egin ahal izateko topaleku irekia da. Erabilera anitzekoa
izan behar du; horrela, elementu guztiak kendu ahal izango dira, espazio garbia handitzeko.
Gainera, hauek izango ditu:

a. Taberna-zerbitzua. Horrek pertsonak erakartzen ditu. Taberna herrikoia, irekia, erosoa,
arrazoizko prezioak eta Bentako ekitaldietarako “catering” zerbitzua dituena. Ospakizunek
ezin dute baliabide horren erabilera irekiaren eta balioaniztunaren aurkakoak izan.

b. Sukaldea. Kanpotik ikus daitekeena. Barratik pintxoak eskaini eta plater errazak presta
daitezke, edo mikrouhin-labean berotu ahal izateko prestatutako janaria duen hozkailua
izan ditzake.

c. WiFi publikoa eta potentzia handikoa. Pantaila bat ikus-entzunezkoak proiektatzeko, eta
agertokia, desmuntagarria ala ez.

d. Egunkarien eta irakurketarako gunea, mahaiekin.

e. Beheko solairuko egongelan, jendeak eseri eta hitz egiteko aukera izango du, mahai
luzeetan. Gune honetan jan eta edateko aukera izango da, baina ez du izango txoko baten
edo ohiko jatetxe baten dinamika.

f. Gutxienez komunetako bat zabala izango da antzezpenak egiten direnean kamerino
moduan erabili ahal izateko.

2. LEHENENGO SOLAIRUA erabilera anitzekoa izango da, trenkada edo horma mugikorren bidez
bizpahiru tokitan banatzeko aukerarekin. Bertan, aukera izango da elkarteek antolaturiko
bilerak eta tailerrak egiteko, taldean antolaturiko ekitaldiak egiteko, behin-behineko
proiektuetarako tokia egongo da, eta abar. Materialak gordetzeko tokia behar da (horma-
armairua, takillekin), eta mahaiak eta aulkiak jasotzeko tokia.

3. TXORI TOKI gune berezia da, teilatuak duen aldapagatik; beraz, aipatu da lurreko jarduerak
egiteko gunea izan daitekeela. Altuera txikieneko tokietan, psikomotrizitatea, ipuin-kontalarien



saioak, gimnasia, yoga edo pilates egin daitezke besteak beste. Erdiko gunea eroso eserita
egoteko tokia izango da; belaunaldien arteko beste topaketa mota bat egin ahal izango da.
Bainugelak kentzea eta ertzetako batean materialak gordetzeko armairua jartzea iradoki dute.

4, Badaude ERAIKINAREN multzoari eragiten dioten beste alderdi batzuk ere. Ostalaritza-
ustiapeneko zerbitzua izan ezik, gainerako eraikina erabilera anitzekoa da. Gune jakin batzuetan
jarduerak erraztuko lituzkeen konfigurazioa proposatu den arren, dena egin daiteke
ekipamenduko gune guztietan. Mugikortasun murriztua duten pertsonen irisgarritasuna ere
higiezin osoan dago bermatuta.

5. “Bentaren” INGURUAN egin daitezkeen jarduera-proposamenak ere jaso dituzte. Horiek
bertako jarduera bultza dezakete: autobusaren markesina mugitzeak erabilera anitzeko
terraza jartzeko espazioa sortuko luke (erraz zabaldu eta jaso ahalko litzatekeen plaza);
eremua oinezkoentzako bihurtzeak “Bentari” ingurune atseginagoa emango lioke; ez dakite
inguruko etxebizitzekin akordioak adostu ahal izango lituzketen “Benta” eraikinaren ondoko
plaza ireki ahal izateko.

Aingeruaren Baseliza elizarena da. Toki aproposa izan liteke antzerki txikiak, kontzertuak
egiteko. ‘Bentako’ jardueren barneko beste gune bat bihurtuko litzateke, esanahi sinboliko 0so
handiarekin.

Azkenik, oso baliagarria litzakete okupatu gabeko guneak biziberritzeko plangintza bat
egitea bertako ekintzaileentzat, GetxolLan-en bidez.

OINARRIAK

Atal honetan biltzen dira ‘Benta Berriaren’ diseinu kontzeptualagoa bidera dezaketen ideia batzuk.
Ideia horiei esker, beharrezkoa den adostasuna lortzen da, ‘Bentaren’ etorkizuneko gaiei eta
jarduerei esparru bat eskaintzeko:

1. ltzulera soziala. Auzoa suspertzea eta aktibatzea.
2. Ekonomia zibikoa, lankidetzakoa eta soziala.
3. Gardentasuna kudeaketan eta erabakiak hartzeko orduan.
4. Komunikazio aktiboa; informazioa eta entzutea.
5. Gune malgua, irekia eta erabilera anitzekoa.
6. Belaunaldien arteko topagunea.

7. Euskaraz bizi ahal izateko tokia.

8. Harremana lehenengo sektorearekin eta elikadura osasungarriarekin.
9. Atxikipen askea. Herritar guztiei irekita.

10. Baliabideen gobernantzarako elkarbizitza.

ERAGILEAK ETA GOBERNANTZA

Lotuta dauden hiru eragile nagusi daude: Udala, herritarrak eta ostalaritzako gunea. Orain, buruan
dugun “Benta” ireki ahal izateko urratsekin hasiko gara. Horretarako, elkartu, elkar ezagutu eta hori
guztia posible egingo duen akordioa eraikiko dugu.

“Proiektua errealitate bihurtzeko lanean jarraitzen dugu. Entzute-fasean parte hartu baduzu,
zurekin harremanetan jarriko gara. Oraindik parte hartu ez baduzu, bentaranoa@getxo.eus
helbidean gurekin harremanetan jarri eta prozesuaren jarraipena sare sozialetan egin dezakezu
#BentaraNoa traolarekin”.




